
SHAYX MUHAMMAD SODIQ MUHAMMAD YUSUF
ASARLARINING MUSULMONLARNI YOT G‘OYALAR
TA’SIRIDAN ASRASHDAGI O‘RNI

Annotatsiya. Ushbu magqolada fazilatli shayx Muhammad Sodiq Muhammad Yusuf
hazratlari yozgan asarlarining mamlakatimizda hamda jahonda sof islom ma rifatini tarqatish
hamda musulmonlarni turli ayirmachi va yot g ‘oyalar ta siridan asrashdagi o ‘rni haqgida so ‘z
yuritiladi. Buyuk alloma, Islom olamining yirik namoyandasining O ‘zbekiston va jahondagi
tinchlik va barqarorlikni mustahkamlash hamda radikal g ‘oyalarning oldini olishga qo ‘shgan
hissalari muhokama qilinadi. U kishi yozgan asarlardan misollar keltirilib, ularning bu ishda
ganday o rin tutgani gisman bayon qilinadi.

Kalit so‘zlar: sof islom ma’rifati, ayirmachi g ‘oyalar, diniy savodsizlik, bemazhablik,
radikal g ‘oyalarning oldini olish, yot g ‘oyalarga garshi asarlar.

Abstract. This article discusses the role of the works written by the virtuous Sheikh
Muhammad Sadiqg Muhammad Yusuf hazrat in spreading pure Islamic enlightenment in our
country and the world, and in protecting Muslims from the influence of various separatist
and alien ideas. The contributions of the great scholar, a major figure in the Islamic world, to
strengthening peace and stability in Uzbekistan and the world, and preventing radical ideas,
will be discussed. Examples of works written by this person are given, and their role in this work
is partially explained.

Keywords: pure Islamic enlightenment, divisive ideologies, religious illiteracy, non-
madhhabism (anti-madhhab tendencies), prevention of radical ideologies, works against alien
ideologies.

KIRISH

Islom — tinchlik dinidir. Ammo yigirmanchi asr oxirlariga kelib bu haqiqat dunyo
bo‘ylab ko“pchilik insonlar ishonmaydigan gapga aylanib qoldi. Ba’zi bir amalda e’tibordan
chetda qoldirilgan jihatlar va ilmsizlikdan ummat orasida kelib chiggan garama-qarshiliklar
sababidan, vaqt o‘tib ham insonlar yodidan chigmagan, balkim tarixda o‘chmas iz qoldirgan
shavqatsiz, achinarli hodisalar sodir bo‘lib, musulmonlarni oz ichidan yemirdi, g‘ayri

musulmonlarda esa dinga nisbatan asossiz, asli haq bo‘lmagan taassurotlar qoldirdi, va bu

holat hozirgacha davom etib kelmoqda. Haligacha bu o‘tgan vogealar yoqib bergan olovni
o‘chirish o‘rniga, unga o‘tin tashlayotgan, musulmonlar ichida yong‘in tus olishi payida
bo‘layotganlar va o°‘sha olovga bilmagan va anglamagan holda o‘tin bo‘lib berayotganlar
topilmoqda. Insonlarni bu yong‘inga uchqun bo‘layotgan, musulmonlarni birlashtirish
o‘rniga ularni ayiradigan, asli islomga yot g‘oyalardan qaytarish ushbu zamon ulamolari
va din peshvolari oldiga qo‘yilgan eng katta vazifalardan biriga aylanib ulgurdi. O‘z
vaqtida bu holat va uning ta’siridan saqlanish muhimligi ortib, muammoga aniq yechim
qidirish va darhol amalda qo‘llash zamon talabiga aylandi.

Bunday favqulodda holatda chinakam ulamolar va din peshvolari o‘zlariga qo‘yilgan
vazifani tezda anglab yetdilar va qo‘llaridan keladigan barcha ishlarni gila boshladilar.
Ular islom ta’limotlarini musaffo holda insonlarga yetkazish, musulmonlarni noto‘g‘ri
yo‘llardan qaytarish va ba’zilarni ularning ongiga o‘rnashib qolgan, asli dinga zid fikr
va gqarashlardan davolash yo‘lida beminnat xizmat qildilar. Holatni to‘g‘ri baholay olib,
boshqalarni ogohlantirdilar va yong‘in yanada kattalashib ketmasligiga ulkan hissalarini
qo‘shdilar. Bizning vatanimiz ham fitnalardan chetda qolmadi, va hozirgacha ularning
asari vatandoshlarimiz ichra yashashda davom etmoqda.

Yurtimizda ekstremizm, radikalizm, bemazhablik kabi ayirmachi g‘oyalar aholi
o‘rtasida keng tarqalishining oldini olishda Shayx Muhammad Sodiq Muhammad
Yusuf hazratlarining o‘rinlari beqiyosdir. Buyuk alloma, mufassir, muhaddis, faqih,
Islom olamining yirik namoyondasiz islom ilmlariga oid yuzdan ortiq kitoblar muallifi
bo‘ldilar, undan-da ko‘p kitob va tarjimalarni nashr ettirdilar va oz fursat ichida
dinimiz ta’limotlarini insonlarga tushunarli tarzda tarqatishga muyassar bo‘ldilar. U
zotning tashabbuslari bilan xalqimiz islomiy ilmlarni o‘rgana olishi uchun avval misli
ko‘rilmagan sharoitlar yaratildi. Diniy savodsizlikka barham berish niyatida jamoalar
yig‘ilib, nashriyot, elektron sayt va portallar tuzildi va insonlarga muhim bo‘lgan ilmlar
keng miqyosda va qulay tarzda tarqatila boshladi.

Aslida ekstremizm kabi dinga yot va bemazhablik kabi ayirmachi g‘oyalar tarqalishi
va musulmonlar fitnalanishining asil sabablaridan eng birinchisi — diniy savodxonlikning
juda pastligi edi. Musulmonlar mustamlakachi bo‘lish ta’sirida diniy bilimlarining aksarini
yo‘qotgan, ilmli kishilar juda oz vaqti din ilmida chalasavodlar islom dushmanlarining
maslahatiga kirib, fitnaga sababchi bo‘lib qoldilar, ko‘pgina musulmonlar bilimsizlik

ta’sirida adashib qoldi va bu turli ko‘ngilbuzar hodisalar yuzaga keldi. Shayx Muhammad

Sodiq Muhammad Yusuf hazratlari bu g‘oyalarni tag-tugi bilan yo‘qotishga harakat
boshladilar va illatlarning ildizi bo‘lgan bilimsizlikni sug‘urib tashlab, xalqning diniy
savodxonligini oshirishga bor e’tiborlarini qaratdilar. “Din ilmini kimdan olayotganiga
katta e’tibor va ahamiyat berish har bir musulmon uchun muhimdir. Dindorlikni,
fidoyilikni, olimlikni, ustozlikni da’vo qiluvchilar juda ham ko‘p. Ular har xil bo‘ladilar.
Ko‘plari buzuq fikrli va g‘arazgo‘y bo‘lishini tajriba ko‘rsatib turibdi. Shuning uchun Ahli
Sunna va jamoa mazhabidagi taqvodor, insofli, haqiqiy olim kishidan ilm olish lozim,”-
deydilar buyuk alloma o‘zlarining “Hadis va hayot” turkumining juzlaridan birida (Hadis
va hayot, 7-juz, Shayx Muhammad Sodiq Muhammad Yusuf, 2005: 145). Ularning barcha
asarlari insonlarga ishonchli diniy ilmlarni ulashishga garatilgan. Natijada shu kungacha
u kishining asarlari odamlar islomiy ilmlarni ishonchli manbalardan o‘rganishi va dinga
yot va zid bo‘lgan fikrlardan saqlanishida juda muhim o‘rin egallab kelmoqda.

Fazilatli Shayx Muhammad Sodiqg Muhammad Yusuf barcha asarlarining boshida
shunday yozib qo‘yar edilar: “Shiorimiz: ahli sunna val jamoa mazhabi asosida pok aqida
va musaffo Islomga intilish, Qur’on va sunnatni o‘rganib amal qilish, islomiy ma’rifat
taratish, salafi solih — ulug® mujtahidlarga ergashish, kengbag‘irlik va birodarlik ruhini
tarqatish. Diniy savodsizlikni tugatish, ixtilof va firgachilikka barham berish, mutaassiblik
va bid’at-xurofotlarni yo‘qotish” (Shayx Muhammad Sodiq Muhammad Yusuf, 2008:2).
Bundan kitoblar yozish va chigartirishdan asosiy maqgsad — insonlarga sof islom ma’rifatini
tanitish, ularni ishonchli diniy bilim bilan ta’minlash, odamlarni aqidaparastlik va
firqachilik, bemazhablik kabi g‘oyalardan uzoqda saqlash va musulmonlarni o‘zaro
birlashtirish ekanligi ko‘rinib turibdi. O‘ttiz olti yoshida beshta davlatga muftiy bo‘lgan
Shayx Muhammad Sodiq Muhammad Yusuf musulmonlarning ishonchini qozondi, u
kishining asarlari xalq ichida keng tarqaldi va bir necha yillardan buyon insonlarda
mustamlakachilik davrida hosil bo‘lgan bo‘shliqni yot fikrlar o‘rniga asosli ilmlar bilan
to‘ldirib kelmoqda.

Muallifning “Tymon” asari kitobxonlar orasida eng keng tarqalgan kitoblardan biri
bo‘lib, u nafagat musulmon insonlar, balki g‘ayri musulmonlar ham Islom dini haqida
to‘g‘ri taassurot va boshlang‘ich bilimga ega bo‘lishlarida muhim o‘rin tutadi. Bu kitob
islom asli gqanday ekani, iymon nima, islomda ilm olish ganchalik targ‘ib qilingan amal
ekanini yoritadi, Islom dini inson hayotidagi har bir teshikkacha kirib borib yo‘l-yo‘liq
ko‘rsata olishini yana bir bor isbotlaydi. Aynigsa “Islom — terrorga qarshi” nomli sarlavha

ostidagi bob e’tiborni tortadi. “Islom insoniyatga zarar yetishiga mutlaqo garshidir.

Islom Alloh taolo tomonidan insoniyat baxt-saodatini ta’minlash uchun joriy qilingan
dindir”, — deyiladi kitobda (Shayx Muhammad Sodiq Muhammad Yusuf, 2023:332).
Kitob diniy-ma’rifiy adabiyotimizni qayta tiklash jarayonidagi birinchi qadamlaridan
bo‘lib, ko‘pchilikning e’tiborini qozongan. Bu kitobda diniy savodsizlikka barham
berish yo‘lida birinchilardan bo‘lib olinishi kerak bilimlar o‘rin olgan, desak mubolag‘a
qilmagan bo‘lamiz.

Shayx Muhammad Sodiq Muhammad Yusuf hazratlarining uch jildli “Kifoya”
kitoblari ham musulmonlarda diniy savodsizlikni yo‘qqga chigarishda katta rol o‘ynaydi.
Unda musulmonning ibodat va muomalotida bilishi kerak bo‘lgan ilmlar bor, shuningdek,
figh ilmining ta’rifi, tarixi, manbalari va ahamiyati haqida, fighiy mazhablar va ular
o‘rtasidagi far’iy ixtiloflar haqida ma’lumotlar o‘rin olgan. Muallifning “Tafsiri Hilol”
nomli olti juzdan iborat asarlari — Movarounnahr diyorida yozilgan eng yangi tafsir —
xalqimizga diniy bilimlardan xabardor bo‘lishda yordam beruvchi eng katta omillardan
hisoblanadi. Shayxning o‘ttizdan ziyod juzdan iborat “Hadis va hayot” shoh asarlari
hayotning hamma jabhasini qgamrab olgan mingdan ziyod hadislar va ularning sharhlarini
0‘z ichiga olgan bo‘lib, o‘quvchilarga hadis ilmi haqida to‘g‘ri tushuncha berishda
ahamiyati ulkandir. Bu uchta to‘plamlarni o‘qigan insonlarning nafagat Islom dini haqida
bilimlari oshadi, balki oyat va hadislarni olim bo‘lmaganlar o‘zlaricha mag‘zini chaqa
olmasliklariga ishonchlari komil bo‘ladi. Natijada xalq ichida ilmsizlik va o‘zboshimchalik
bilan Qur’on va sunnatdan o‘z aqli bilan o‘lchab, bilib-bilmay xulosa chigarib oladiganlar
soni kamayadi.

Ayirmachi g‘oyalar haqida gapirsak, birinchi bo‘lib iymoni, aqidasi haqida
ixtilofga tushayotgan avomlar ko‘zga ko‘rinadi. Aqoid ilmini unutgan yoki undan xabari
yo‘q ba’zi insonlar bundan foydalanib tuzoq qo‘yayotgan dushmanlarning fitnasiga
uchib, aqidaparastlikni namoyon qilib, o‘z birodarlarini, bus-butun xalglarni noto‘g‘ri
e’tigoddalik, hatto kufrda ayblashgacha borayotganlariga nazarimiz tushmoqda. Bu
muammo ham asli bilimsizlikdan bo‘lib, bunga Shayx Muhammad Sodiq Muhammad
Yusuf hazratlarining “Aqoid ilmi va unga bog‘liq masalalar”, “Sunniy aqidalar”,
“Aqidatut-Tahoviya sharhining talhiysi” kabi kitoblari g‘oyat foydali bo‘lgan bo‘lar edi.
Zikr qilib o‘tilgan “Aqoid ilmi va unga bog‘liq masalalar” kitobida aqida ilmiga bog‘liq
dolzarb mavzular keng yoritilgan, aqoid ilmining ko‘zga ko‘ringan imomlari va ularning
bu sohada qilgan xizmatlari haqida ma’lumotlar keltirilgan. Albatta bu kabi kitoblarni

o‘qishda ixlosli, ishonchli ustozlarga bu ilmlarni aholiga targattirish jamiyatga aqoid

ilmidan ta’lim berish va bu kabi turli ko*‘ngilbuzar kelishmovchiliklarning oldini olishda
muhim ahamiyatga ega. “Har bir musulmon 0‘z iymonini to‘g‘rilashda va aqidasini
isloh qgilishda imkoniyatlarini ayamasligi kerak. To‘g‘ri aqidali bo‘lish uning g‘oyasi
va birdan-bir so‘rovi bo‘lmog‘i, boshqa narsani qo‘yib, unda bir daqiqa bo‘lsa ham
ortda qolmasligi zarur,” — deb Hazrat bejizga yozmaganlar (Shayx Muhammad Sodiq
Muhammad Yusuf, 2022: 3).

Agqida bobida zamonamizda sodir bo‘layotgan muammolar bilan birga moturidiya
aqidaviy mazhabi haqida kelib chiqayotgan gap-so‘zlarni ham eslab o‘tamiz. Shayx hazratli
bunga e’tiboran ta’vil qgilgan “Hidoyat imomi. Imom Abu Mansur Moturidiy” kitoblari
bu borada to‘g‘ri fikrga ega bo‘lishda katta yordam bera oladi. Kitob mugaddimasida
Imom Moturidiy haqglarida shunday deyiladi: “U kishi Islom millati uchun eng tahlikali
bir paytda musulmonlarning aqidasini mardonavor himoya qilganlar, musulmonlar
ommasi aqidasining to‘g‘ri yo‘lda, Qur’oni Karim yo‘lida, Nabiy sollallohu alayhi
vasallamning sunnatlari yo‘lida, ahli sunna va jamoa yo‘lida sobitqadam bo‘lishiga
sabab bo‘lganlar. U zot rahmatullohi alayhi yashagan davr tarixini, o‘zlarining hayotlari
va faoliyatlarini o‘rganish biz uchun g‘oyatda zarurdir” (Shayx Muhammad Sodiq
Muhammad Yusuf, 2024:4). Yana u zotning mazhablari haqidagi tushunmovchiliklar
e’tiboridan aytiladi: “Mazkur holatlarni e’tiborga olib, imom Abu Mansur Moturidiy
rahmatullohi alayhining hayotlari, u zot yashagan davrdagi holat, u kishi gilgan ishlarning
ahamiyati, mazhablarining paydo bo‘lishi tarixi va bu mazhabning ahamiyati kabi
masalalarni yoritib beruvchi ma’lumotlarni bir joyga jamlab, nashr qilish niyati bor
di. Ana shu ezgu niyatni amalga oshirish magsadida Alloh taoloning O‘zidan yordam
so‘ragan va U Zotga tavakkul gilgan holda ish boshladik™ (Shayx Muhammad Sodiq
Muhammad Yusuf, 2024:4). Bu satrlar ushbu kitob aynan shu illatning muolajasi uchun
tagdim qilinganini ko‘rsatib turibdi.

Jamiyatimiz musulmonlari o‘rtasida eng ko‘p kelishmovchilikka sabab
bo‘layotgan g‘oyalardan biri — bemazhablikka garshi choralar ko‘rish hozirgi kunda
ummatni birlashtirish va birodarlik ruhini targatishda katta o‘rin tutmoqda. O‘z vaqtida
bemazhablar diniy bilimlardan uzoq vaqt mahrum bo‘lib, endi imkoniyat tug‘ilishi
bilan dinini o‘rganishni boshlagan xalqglarga suqilib kirib, o‘z faoliyatlarini olib bora
boshladilar. Ularning faoliyati natijasida tez orada aslida ko‘pchilik aholisi hanafiy
mazhabida bo‘lgan mintaqa ichida ixtiloflar kelib chiga va kengaya boshladi. Bu holat

bemazhablar o‘z tarafdorlariga aylangan yoshlarni chel eldagi o‘zlariga mos o‘quv

muassasalariga yuborishlari bilan davom etdi va ular “o‘qib” qaytib kelgach, ixtiloflar,
hatto takfirchilik (odamlarni kofirga chiqarish) yanada avj oldi. Bu turdagi holatlarga
nisbatan choralar ko‘rildi va ko‘rilmoqda, ammo ularning ta’siri asli kamaygan bo‘lsada,
haligacha davom etmoqda. Bu haqida Shayx Muhammad Sodiq Muhammad Yusuf
shunday yozadilar: “Bemazhablar o‘zlarini haqiqiy jonkuyar musulmonlar qilib
ko‘rsatishar, boshga ulamolarni esa davlatlar va hokimlarning malayi deb atashar, shu
yo‘l bilan ko‘pchilikni o‘zlariga og‘dirishga harakat qilishar edi” (“Ochiq xat”, Shayx
Muhammad Sodiq Muhammad Yusuf, 2022:21).

Bu salbiy noxushliklarning sababi haqida quyidagicha deyiladi: “U (sabab) ham
bo‘lsa, musulmonlar ichida Islomni tartibli ravishda va kerakli uslubda mutaxassis
ustozlardan o‘rganmaslikdir” (“Ochiq xat”, Shayx Muhammad Sodiq Muhammad Yusuf,
2022:27). Diniy ilmni tartib bilan olim insonlardan holatga mos ravishda o‘rganmaslik,
balki bunga insonlarning imkoni yo‘qligi, olim kishining qo‘l ostida jamlanolmaslik
va din haqida kim nima desa ishonib ketaverish natijasida bu oqim kengaydi. “Yana
bir sababi — biryoqlamalik, bemazhablik, odobsizlik va dinda chalasavod odamlarning
o‘z xohishlari asosida g‘uluvga ketishlaridir” (“Ochiq xat”, Shayx Muhammad Sodiq
Muhammad Yusuf, 2022:27). Yana noxushliklar, kelishmovchiliklar va ular sababli kelib
chigqan va chigayotgan muammolarning ildizi asli ilmsizlik, savodsizlik va din ilmiga
beparvolikka borib tagalmoqda.

Shayx hazratlarining bemazhablikka qarshi kurashda ko‘rsatgan xizmatlari ulkandir.
Ular internet sayt, ijtimoiy medialar, yig‘ilishlarda ma’ruzalar, maqolalar bilan chiqgishlar
va hokazolar bilan birga, “Mazhablar — birlik ramzi”, “Mazhabsizlik bid’atdir” kabi kitob
va tarjimalarni xalqimizga taqdim qilib, odamlarga mazhablar haqida ilm va tushuncha
berib, bemazhablikdan ogohlantirdilar. Bu kitoblar xalqimizning mazhablar borasida
ishonchli va birlashtiruvchi bilimlarga ega bo‘lishlariga imkoniyat yaratdi. U kishining
“Fighiy yo‘nalish va kitoblar”, “Ixtiloflar: sabablar, yechimlar”, “Faqih imomlar ixtilofida
hadisi sharifning o‘rni” kabi asarlarida ham fighiy mazhablar, fuqaholar va ularning
asarlari haqida ma’lumotlar, shuningdek, figh ilmiga chuqurroq kiruvchi bilimlar mavjud.
Bundan tashqari “Ochiq xat”, “Kifoya” asari, “Hadis va hayot” turkumi ham mazhablar
haqgida to‘g‘ri tushunchalarni ilgari suradi. Jamiyatimizda bu turdagi kitoblar o*qilishini
ko‘paytirish, ular bo‘yicha ilmi bor ustozlar odamlarga munosib uslubda dars berishlarini

yo‘lga qo‘yish muhimligi avvalgi o‘rinlarda turibdi.

Ekstremizm, radikalizm, terrorizm va shu kabi asli Islomga umuman yot, lekin
oxirgi paytlarda Islom dini bilan assotsatsiyalashtirilayotgan g‘oyalar va yo‘nalishlardan
musulmonlarni saqlashda Shayx Muhammad Sodiq Muhammad Yusuf asarlarining
hissasi haqida gap ketganda, albatta, yodimizga birinchi bo‘lib “Ochiq xat” tushadi.
Bu xat muammoni hal qilish bo‘yicha ko‘rilgan, ko‘pchilikka ta’sir qilgan choralardan
biri bo‘ldi. Bu kitob musulmonlar boshiga tushayotgan musibatlarga sabab bo‘layotgan
toifalarga garshi yozilgan bo‘lib, kishi bu holatlarga boshqa tarafdan garab idrok qilishiga
sababchi bo‘ladi. Bu kitob musulmonlarni bu noxushliklarning sababini o‘rganishga,
“Istito‘a fighi’ni o‘rganish va unga amal qilishga, diniy ilmda chalasavod bo‘Imaslikka,
har ganday holatda ham mo‘tadillik bilan ish tutishga chaqiradi. Islom tinchlik dini ekani
haqida tushunchalar beriladi. “Ochiq xat” radikal g‘oyalar ortidan yuruvchi guruh va
toifalar to‘lib-toshayotgan va xalqimiz fikriyatiga tahdid solayotgan, insonlar kitobdagi
bilimlarga muhtoj bo‘lib turgan vaqtda xalqimizga taqdim qilindi, va hozirda ham undagi
mavzularning dolzarbligi kamaygani yo*‘q. Hozirgi kunda istagan inson bu avom xalqqa
ham mos va tushunarli tarzda yozilgan xatni o‘ziga qulay: qog‘oz yoki elektron shaklda,
lotin hamda kirill alifbosida yoki rus yoki ingliz tillarida ham olib o‘qiy oladi. Shuning
uchun kitob musulmon millatiga radikal va ekstremistik g‘oyalarga qarshi choralar
ko‘rishda va ulardan saglanishda juda muhim ahamiyat kasb etib turibdi.

Shayx hazratlarining xalqqa tagdim qilgan boshqa barcha asar va tarjimalarining,
jumladan maqolalarining ham Islom diniga yot va ayirmachi g‘oyalarning tarqalishiga
sabab bo‘layotgan ilmsizlikni bartaraf etishda o°z hissasi bor. Aynigsa u zotning asarlari
ichidagi ilmlarning dolzarbligi, o‘qish va tushunishga qulay uslubda yozilganligi va
dindoshlarimizga juda qulay tarzda taqdim qilingani bilan ajralib turadi. Har bir kitob,
uning ichidagi har bir bob, undagi mavzular va gaplar mazmunga boy va musulmonlarga
ayni kerakli gaplardan iborat.

Globallashuv jarayonidan unumli foydalangan holda Hazrat qoldirgan ilmiy
meroslarini 1loji boricha ko‘proq inson bilan bo‘lishish, xalqimizda diniy savodxonlikni
oshirishda muhim o‘rin egallab turgan kitoblarni boshqa xalqglar bilan ham baham ko‘rish
musulmonlar Islomga begona va radikal g‘oyalardan xalos bo‘lishlariga katta hissa
qo‘shadi. Hozirgacha Shayx Muhammad Sodiq Muhammad Yusuf hazratlari qoldirgan
asarlardan ko‘plab kitoblar o‘zbek tilida ikki xil alifbo: lotin va kirill alifbolarida,
hamda rus tili, ingliz tili, qoraqalpoq tili va tojik tillariga tarjima qilinib musulmonlarga

taqdim qilinmoqda. Bundan tashgari Shayximiz asos solgan nashriyotning elektron

Yoshlarga sof islom ma’rifatini tanitish va ularni yot g ‘oyalar ta siridan
asrashda Shayx Muhammad Sodiqg Muhammad Yusuf asarlarining o ‘rni

kitoblar jamlangan ilovasida elektron kitoblardan dunyoning qayeridan turib bo‘lsa
ham foydalanish mumkin. Bu hozirgi kunda diniy bilimlarni yig‘ishda ancha qulayliklar
yaratadi.

XULOSA

Xulosa qilib aytadigan bo‘lsak, buyuk alloma, Islom dining arbobi, fazilatli Shayx
Muhammad Sodiq Muhammad Yusuf hazratlarining yozgan va tarjima qilgan asarlari
O‘zbekiston va jahonda Islomga yot, radikal va ayirmachi g‘oyalardan xalos bo‘lish
hamda musulmonlar, aynigsa yoshlar unday g‘oyalardan saqlanishida muhim o‘ringa
ega. U zotning asarlari nafaqat musulmonlar, balki musulmon bo‘lmaganlar ham Islom
dini haqida to‘g‘ri taassurot va tushuncha ega bo‘lishlariga xizmat qiladi. Ular yot
g‘oyalar kelib chiqishi va tarqalishiga asosiy omil bo‘lgan diniy savodsizlikni muolaja
qiladi va sof Islom ma’rifatini taratadi. Shayx Muhammad Sodiq Muhammad Yusuf
hazratlarining shiorlariga muvofiq, ularning asarlari insonlarga Ahli sunna val jamoa
mazhabi asosida pok aqida va musaffo Islomga intilishda, bilim olib amal qilishda,
islomiy ma’rifat taratish, xalgning diniy savodxonligini oshirish va musulmonlarni
birlashtiruvchi bag‘rikenglik va birodarlik ruhini tarqatishda, musulmonlar o‘rtasidagi
turli kelishmovchiliklar, ixtilof, firqachilikka barham berishda hamda bid’at-xurofotlarni
yo‘qotishda ulkan yordamni berib kelmogda. Ma’lum bir Islom diniga yot mavzu
sabablari va muolajasi haqida yozilgan yoki tarjima qilingan kitoblari bunda alohida
e’tiborga sazovor yordamchi bo‘lib, muammoni bo‘lib-bo‘lib o‘rganish va xatolarni
to‘g‘rilashda alohida o‘rin kasb etadi. Biz bu o‘rinlarni qadriga yetishimiz, Hazrat bizga
goldirgan ilmiy merosdan to‘laligicha foydalanishimiz va dindoshlarimizni shunga targ‘ib
qilishimiz, undagi ilmlardan dars bera oladigan darajadagi ustozlar yetishtirishimiz va
xalqimiz Hazratning asarlaridagi ilmlarni ishonchli mutaxassislardan o‘rgana olishi
uchun sharoit va imkoniyatlar yaratishimiz lozim bo‘ladi.

